
2 IRITZIA 

Pepe Rei Ardi Beltza-ko kazetaria os­
pitalean dago. Kartzelatik hara era­
man dute , bularreko mina duelako; 
bihar egingo dizkiote frogak zer duen 
zehazteko. 

Milaka lagunak manifestazioa egin 
dute Irunean Bardeako tiro eremua 
ixteko eskatzeko eta UPNren jarrera 
gaitzesteko. 

Hirugarren Biltzar Indigena Naziona­
la egiten ari da Nurion (Mexiko), za­
patisten parte-hartzearekin. San An­
dresko Akordioen onespen konstitu­
zionala eskatu du biltzarrak. 

NBEk txosten bat kaleratu du 
2050ean munduko populazioa zenbat 
ekoa eta nolakoa izango den aurrera­
tzeko: 9,3 bilioi lagun ingurukoa eta 
zaharragoa. 

Gorka Salmeron 
argazkilariak 
Rwanda liburua 
argitaratu du, Afri­
kako herrialde 
hartan egindako 
irudiekin. 

Haig Yazdjian oudjole eta kantariak 
armeniar doinu tradizionalak eskaini­
ko ditu bihar Donostiako Gastesze­
nan eta etzi Iruneko Gaiarren. 

balkoia 
Martxelo Otamendi 

Barrerarena baliatuta 

Z
er ez lukete esango Espainiako 
komunikabideek, zer ez genu­
ke irakurriko Espainiako edi to­

rialik irakurrienetan, baldin eta Ma­
drilgo probintziako herri koxkor bate­
ra ehunka alemaniar bizitzera joan eta 
erabakiko balute, gehiengo demokra­
tikoa erabiliz, egun jakin batetik aurre­
ra herri madrildar horretako hikuntza 
ofizial bakarra alemana izango dela? 

Baina horrelakorik ez da, oraingoz, 
gertatu, eta bien bitartean abertzale 
usaina duen edozeri erasotzen diote, 
arrazoia edozein dela ere. Aste hone­
tan Heribert Barrera politiko katalana­
rekin gertatutakoak erakutsi digu zen­
baiteraino dauden Espainian tematuta 
Kataluniako eta Euskal Herriko aber­
tzaletasunarekin, arriskugarri diren 
bakarrekin, eta zenbaiterainoko bo­
rroka egingo duten bi mugimendu ho­
riek gero eta harrera txarragoa eduki 
dezaten herritarren aldetik. 

Etorkinak abertzaletasunaren aurka 
aktibatuta 
Formula egokia topatu dute horreta­
rako espainiarrek, urteetan Arrazaren 
Eguna ospatu duten berek. Abertzale­
tasuna arrazismoarekin nahastu, ho­
rretarako politiko katalan abertzale 
batek egindako adierazpenak baliatuz. 
Barrerak hitzez hitz esandakoa baino 
garrantzitsuagoa da esan nahi izan 
duena, aldarrikatu nahi izan duena. 

Katalunia herri ahula da hizkuntza­
ren ikuspegitik; ahalegin berezia egi-

mattin 

ETORKINAK 

Paperak ukatu dizkieten 
espaniarren aurka ez, eta 
abertzaleen aurka altxatu dira 

INTEGRAZIOA 

Etorkinak hizkuntz komunitate 
ez normalizatuan nola 
integratu aztertu behar da 

ten ari dira katalan hizkuntzari hikuntz 
nagusiaren estatusa eskaintzeko, bai­
na Kataluniara doazen etorkinak Es­
painiako zati batera doazen ez, katalan 
hizkuntza hutsaren hurrengoa da haie­
tako gehienentzat. Etorkinek ez dute 
errua, bistan da, nahiko lan baitaukate 
bizirauten hartu dituen lurraldean. 

Zer tresna geratzen zaie orduan 
etorkinak kopuru handietan hartu bai­
na hizkuntz komunitate ez normaliza­
tu direnei? Zer lege ahalbide aktiba li­
teke etorkin horiek lehen unetik hiz­
kuntz komunitate ez normalizatu 
horien kide linguistiko bihurtzeko? 
Nola uztartu etorkinaren egoera larri 
eta baztertua hizkuntza gutxituari da­
gokion eskubidearekin? Horiek dira 
Barreraren hitz batzuen atzean dago-

en kezka, espaniarrek oso ondo erabili 
dutena Katalunian dauden etorkinak 
bertako abertzaleen aurkajartzeko. 

Jokaldi borobila egin dute espania­
rrek. Paperak ukatu dizkieten politiko 
espaniarren aurka oldartu beharrean 
etorkinak, Kataluniako abertzaleen 
aurka oldartzea lortu dute komunika­
bide espainiarrek. Katalanak agertu 
dituzte xenofobo, ez espaniarrak. Bai­
na, Barrerak elkarrizketan dioen beza­
la, «Katalunia ez da estatu bat». Horre­
gatik agertu dituzte katalan abertzale­
ak xenofobo. 

Abertzaleen erronka 
Pentsamendu abertzaleak hurrengo 
urteetan etorkinen alderdi soziolin­
guistiko horri ere alternatiba eskaini 
beharko dio: integrazio bideak eta me­
todologiak. Are gehiago, integratzea­
rekin batera dakarten kultura garatze­
ko bermea eskani beharko die etorki­
nei eta haien ondorengoei (eskola 
ordu osagarriak gurasoen hizkuntza 
eta kultura gara dezaten ... ). Hartzen 
dituen kultura berriak ez dezan ezaba 
haien ondare linguistiko eta kulturala. 
Abiatzeko ikuspegian dago arazoa: 
euskal edo erdal-etik abiatuko da inte­
grazio prozesua? 

Erdal erreferentziatik egiten badugu 
demokrata eredugarriak izango gara; 
euskal bidetik egiten badugu, sutara 
bota beharreko faxista eta xenofobo­
ak. Katalunian egin dute, eta gurean 
ere hala egingo dute. Hobe prestatzea. 


